
Imm. 137 Kalaallit Nunaanni inatsisilerinermut kandidatinngorniarfimmik 

pilersitsisoqarsinnaanera pillugu nassuiaammik kingusinnepaammik UPA2017-imi 

Inatsisartunut saqqummiunneqartussamik Naalakkersuisut suliaqaqqullugit 

peqquneqarnissaannik Inatsisartut aalajangiiffigisassaatut siunnersuut.  

(Inatsisartuni ilaasortaq Ineqi Nielsen, Siumut) 

 

 

Akissuteqaat 

(Ilinniartitaanermut, Kultureqarnermut, Ilisimatusarnermut Ilageeqarnermullu Naalakkersuisoq) 

 

 

Siullermeerneqarnera  

 

Naalakkersuisut aalajangiiffigisassatut siunnersuut qujassutigaat. 

 

Naalakkersuisut inuusuttortatta suliffeqarfinni atorfinni sulisinnaanngortillugit ilinniartinnissaat 

pingaartutut isigaat, soorlu ilinniagartuutut.  

 

Naalakkersuisut ilinniartitaanernut nutaanut Ilisimatusarfik qanoq pilersaaruteqarnersoq 

aperisimavaat.  

 

Ilisimatusarfik ilinniartitaanernik nutaanik aallartitsisoqarsinnaanera pillugu misissueqqissaarnernik 

aallartitsitsisoqarsinnaanera pillugu nalunaaruteqarpoq, soorlu inatsisilerituutut ilinniarneq.  

Naalakkersuisut suliniutinut isumalluarput, taakkumi aqqutigalugit ilinniartut amerlanerit Nunatsinni 

ingerlaqqiffiusumik ilinniarnissaat periarfissinneqassammat.   Taamaammat 

nassuiaasiortoqarnissaanik suliaqaqqusineq aallartinneqareersimavoq, tassungalu ilaavoq 

qinnuteqartussatut ilimagineqartut misissuiffiginissaat.  

 

Inatsisilerituutut ilinniarnerup aallartissinnaanera Ilisimatusarfimmiit oqartoqarnera malillugu aatsaat 

2018-imi pisinnaassaaq, tamannalu piviusunngussappat aningaasanut inatsit aqqutigalugu 

aningaasaliisoqarnissaa pisariaqassaaq.   

 

Ilisimatusarfik inatsisilerituutut ilinniarnermik aallartitsiniarluni aallartereersimammat siunnersuutip 

akuerineqarnissaanik Naalakkersuisut inassuteqarput.  

 

 


